
Հայաստանի Հանրապետության կառավարությունը որոշում է. 
Հայաստանի Հանրապետության կառավարության 2013 թվականի մայիսի 23-ի Հայաստանի Հանրապետության պաշտպանության նախարարության, Հայաստանի Հանրապետության կառավարությանն առընթեր ազգային անվտանգության ծառայության կրտսեր, միջին, ավագ և Հայաստանի Հանրապետության կառավարությանն առընթեր Հայաստանի Հանրապետության ոստիկանության միջին, ավագ, գլխավոր սպայական անձնակազմին կենցաղային տեխնիկայի ձեռքբերմանն աջակցելու նպատակով Հայաստանի Հանրապետության առևտրային բանկերի կողմից սպառողական վարկերի տրամադրման հատուկ վարկային ծրագիրը հաստատելու մասին N 590-Ն որոշման մեջ կատարել հետևյալ փոփոխությունները և լրացումները.
1. Որոշման վերնագրում, 1-ին կետում, որոշման հավելվածի վերնագրում, հավելվածի 1-ին բաժնի վերնագրում և հավելվածի 9-րդ կետում՝
1) Հայաստանի Հանրապետության պաշտպանության նախարարության բառերից հետո լրացնել զինվորական կոչում ունեցող բառերը.
2) կրտսեր, միջին, ավագ բառերը փոխարինել զինվորական կոչում ունեցող բառերով, իսկ միջին, ավագ, գլխավոր սպայական բառերը փոխարինել կոչում ունեցող բառերով:

2. Հավելվածի 3-րդ կետում՝
1) Հայաստանի Հանրապետության պաշտպանության նախարարության բառերից հետո լրացնել զինվորական կոչում ունեցող բառերը.
2)  «կրտսեր, միջին ու ավագ սպայական» բառերը փոխարինել զինվորական կոչում ունեցող բառերով, իսկ «միջին, ավագ և գլխավոր սպայական» բառերը փոխարինել կոչում ունեցող:

3. Հավելվածի 4-րդ կետում «թանկությունն» բառը փոխարինել «ոչ մատչելի լինելը» բառերով:

4. Հավելվածի 11-րդ կետում՝

1) 1-ին ենթակետը շարադրել հետևյալ խմբագրությամբ.

«1) ծրագրի իրականացման ծավալը՝ 

ծրագիրն իրականացվելու է.

ա. Հայաստանի Հանրապետության պաշտպանության նախարարության, Հայաստանի Հանրապետության կառավարությանն առընթեր ազգային անվտանգության ծառայության կրտսեր և ավագ սպայական կազմի և Հայաստանի Հանրապետության կառավարությանն առընթեր Հայաստանի Հանրապետության ոստիկանության միջին, ավագ և գլխավոր կոչումներ ունեցող ծառայողների համար` յուրաքանչյուր վարկառուի հաշվով առավելագույնը 1.000.000 ՀՀ դրամ.

բ. Հայաստանի Հանրապետության պաշտպանության նախարարության շարքային և ենթասպայական կազմի (բացառությամբ պարտադիր ժամկետային զինծառայողների), Հայաստանի Հանրապետության կառավարությանն առընթեր ազգային անվտանգության ծառայության ենթասպայական կազմի և Հայաստանի Հանրապետության կառավարությանն առընթեր Հայաստանի Հանրապետության ոստիկանության կրտսեր կոչումներ ունեցող ծառայողների համար` յուրաքանչյուր վարկառուի հաշվով առավելագույնը 500.000 ՀՀ դրամ:»:
2) 3-րդ ենթակետը շարադրել հետևյալ խմբագրությամբ.


«3) ծրագրի շահառուները՝ 
ա. Հայաստանի Հանրապետության պաշտպանության նախարարության համակարգի (ներառյալ բոլոր զորամասերը), Հայաստանի Հանրապետության կառավարությանն առընթեր ազգային անվտանգության ծառայության կրտսեր և ավագ սպայական կազմ (լեյտենանտի զինվորական կոչումից մինչև գնդապետի զինվորական կոչում ունեցողները ներառյալ), 

բ. Հայաստանի Հանրապետության կառավարությանն առընթեր Հայաստանի Հանրապետության ոստիկանության միջին, ավագ և գլխավոր ոստիկանության կոչում ունեցող անձնակազմ (ոստիկանության լեյտենանտի կոչումից մինչև ոստիկանության գնդապետի կոչում ունեցողները ներառյալ).

գ. Հայաստանի Հանրապետության պաշտպանության նախարարության շարքային, ենթասպայական կազմը (բացառությամբ պարտադիր ժամկետային զինծառայողների), Հայաստանի Հանրապետության կառավարությանն առընթեր Հայաստանի Հանրապետության ազգային անվտանգության ծառայության ենթասպայական կազմը և Հայաստանի Հանրապետության կառավարությանն առընթեր Հայաստանի Հանրապետության ոստիկանության կրտսեր կոչում ունեցող ծառայողները:»:

3) 4-րդ ենթակետի «ա.» և «բ.» պարբերությունները շարադրել հետևյալ խմբագրությամբ.
«ա. Հայաստանի Հանրապետությունում և Լեռնային Ղարաբաղի Հանրապետությունում գործող` կենցաղային տեխնիկայի վաճառք իրականացնող տնտեսվարող սուբյեկտներ (այսուհետ` վաճառող),
բ. Հայաստանի Հանրապետության առևտրային բանկեր (այսուհետ` կազմակերպություն),»: 
4) լրացնել նոր <<6)>> ենթակետով հետևյալ բովանդակությամբ՝

«6) վարկ տրամադրելիս հաշվի է առնվում վարկի պայմանագրային գումարը: Ծրագրի շրջանակներում վարկառուները նոր վարկեր կարող են ստանալ սույն ծրագրի շրջանակներում նախկինում  ստացված գործող վարկերից առնվազն մեկը մարելուց հետո, որի պայմանագրային գումարը պետք է լինի մեծ կամ հավասար ստացման ենթակա վարկի պայմանագրային գումարից:»:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  

Հայաստանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի` բյուջետային բնա​գավառում կարգավորման ազդե​ցութ​յան գնահատ​​ման վերաբերյալ
Նախագծով առաջարկվում է ՀՀ կառավարության 2013 թվականի մայիսի 23-ի N 590-Ն որոշմամբ հաստատված ՀՀ պաշտպանության նախարարու​թյան, ՀՀ կառավարությանն առընթեր ազգային անվտանգության ծառայության կրտսեր, միջին, ավագ և ՀՀ կառավարությանն առընթեր ՀՀ ոստիկա​նու​թյան միջին, ավագ, գլխավոր սպայական անձնակազմին կեն​ցաղային տեխնիկայի ձեռքբեր​մանն աջակցելու նպատակով ՀՀ առևտրային բան​կերի կող​մից սպառողական վարկերի տրամադրման հատուկ վարկային ծրագրով» (այսուհետ` Ծրագիր) սահմանված վարկի գումարի 500.000 դրամ առավելագույն սահմանաչափը շահառուների մի մասի համար դարձնել 1.000.000 դրամ, իսկ Ծրագրի շահառուների շրջանակն ընդլայնել, ինչպես նաև Ծրագրում ընդգրկել Լեռնային Ղարաբաղի Հանրապետությունում գործող կենցաղային տեխնիկայի վաճառք իրականացնող տնտեսվարող սուբյեկտները:
Ելնելով վերոգրյալից` գտնում ենք, որ Նախագծի ընդունման ազդեցությունը ՀՀ պետական բյուջեի եկամուտների վրա կարող է լինել դրական, քանի որ Ծրագրի իրականացման արդյունքում կարող են աճել բանկերի կողմից տրամադրվող սպառողական վարկերի, ինչպես նաև կենցաղային տեխնիկայի վաճառքի ծավալները, ինչի արդյունքում կաճի նաև բանկերի և կենցաղային տեխնիկա իրացնող հարկ վճարողների շահույթը և ՀՀ պետական բյուջե վճարվող հարկերը: Նախագծի ընդունմամբ պետական բյուջեի ծախսային մասով նախատեսվում է ծախսերի ավելացում: 
Միաժամանակ ազդեցության կոնկրետ չափը թե´ եկամտային, թե´ ծախսային մասով հնարավոր չէ հաշվարկել, քանի որ հնարավոր չէ կանխատեսել տրամադրվող վարկերի և իրացվող կենցաղային տեխնիկայի վաճառքի ծավալները, ինչպես նաև Ծրագրին փաստացի մասնակցել ցանկացող շահառուների քանակը:  

Հիմնավորում
Հայաստանի Հանրապետության պաշտպանության նախարարու​թյան, Հայաստանի Հանրապետության կառավարությանն առընթեր ազգային անվտանգության ծառայության կրտսեր, միջին, ավագ և Հայաստանի Հան​րապետության կառավարությանն առընթեր Հայաստանի Հան​րապետության ոստիկա​նու​թյան միջին, ավագ, գլխավոր սպա​յական անձնակազմին կեն​ցաղային տեխնիկայի ձեռքբեր​մանն աջակցելու նպատակով Հայաստանի Հանրա​պե​տության առևտրային բան​կերի կող​մից սպառողական վարկերի տրամադրման հատուկ վարկային ծրագիրը (այսուհետ` Ծրագիր) մշակվել և հաստատվել է ՀՀ կառավարության 2013 թվականի մայիսի 23-ի N 590-Ն որոշմամբ և մեկնարկել է 2013 թվականի հունիսից: Այն մշակվել և գործարկվել է պիլոտային եղանակով և ունի շարունակական բնույթ` ելնելով շահառուների կողմից ցուցաբերված պահանջարկից:
Ծրագրի իրականացման համար ընդունվել է Հայաստանի Հանրապետության ֆինանսների նախարարությանը գումար հատկացնելու մասին ՀՀ կառավարության 2013 թվականի մայիսի 23-ի N 560-Ա որոշումը (այսուհետ` Որոշում), ըստ որի` Ծրագրի շրջանակներում տրամադրված վարկերի տոկոսագումարները 2 կամ 3 տոկոսային կետով համաֆինանսավորելու համար ՀՀ ֆինանսների նախարարությանը 2013 թվականի առաջին կիսամյակում հատկացվել է 30,000.0 հազ. դրամ` Հայաստանի Հանրապետության 2013 թվականի պետական բյուջեով նախատեսված ՀՀ կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով): 


Ելնելով նրանից, որ Ծրագիրը շարունակում է ունենալ պահանջարկ, ինչպես նաև հիմք ընդունելով ՀՀ պաշտպանության նախարարության և ՀՀ կենտրոնական բանկի կողմից ներկայացված առաջարկությունը, համաձայն որի` նախատեսվում է Ծրագրով սահմանված վարկի գումարի 500.000 ՀՀ դրամ առավելագույն սահմանաչափը շահառուների մի մասի համար դարձնել 1.000.000 ՀՀ դրամ, իսկ Ծրագրի շահառուների շրջանակն ընդլայնել` ներառելով ՀՀ պաշտպանության նախարարության շարքային, ենթասպայական կազմը (բացառությամբ պարտադիր ժամկետային զինծառայողների), ՀՀ կառավարությանն առընթեր ՀՀ ազգային անվտանգության ծառայության ենթասպայական կազմը և ՀՀ կառավարությանն առընթեր ՀՀ ոստիկանության կրտսեր կոչմամբ ծառայողներին, ինչպես նաև Ծրագրում ընդգրկելու նաև Լեռնային Ղարաբաղի Հանրապետությունում գործող կենցաղային տեխնիկայի վաճառք իրականացնող տնտեսվարող սուբյեկտներին` անհրաժեշտություն է առաջացել Որոշման մեջ կատարել համապատասխան փոփոխություններ` Ծրագրի շահառուների շրջանակը և ֆինանսավորման ծավալներն ավելացնելու նպատակով:  
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 23-Ի N 590-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 23-Ի N 590-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական բյուջեում նախատեսվում է ծախսերի ավելացում, որոնց չափը ներկա փուլում ստույգ գնահատելի չէ` հաշվի առնելով այն, որ հնարավոր չէ կանխատեսել Ծրագրին փաստացի մասնակցել ցանկացող շահառուների քանակը: 
